
ҚОРЫТЫНДЫСЫ 

 

1. Пп. 5, 6 «Ғылыми дәрежелері тағайындау ережелері» шеңберіндегі зерттеу 

тақырыбының өзектілігі. 

Дина Нұрпейісова – домбыра өнерінің ғасырлық дәстүрін бізге жеткізген санаулы 

күйшілердің бірі. Оның орындауында Құрманғазы, Дәулеткерей және т.б. күйшілердің 

туындылары жазылып алынды. Динаның арқасында біз батыс-қазақстандық домбыра 

музыкасының жетістіктеріне қол жеткізу мүмкіндігіне ие болдық. Оның шығармашылық 

жолы дәстүрлі өткен дәуір мен домбыра музыкасының қазіргі дамуының дәнекері болып 

саналады. Шығармашылық жолын сүйікті ұстаздарының ортасында бастаған Дина 

домбыра өнері классиктерінің ұлы жетістіктерін қазіргі жастарға қолма-қол табыстап 

жеткізді.  

Бүгінгі күні жаңа мәдени-тарихи жағдайларға байланысты бұрын белгісіз болып 

келген көптеген фактілер ашылуда. Кеңес дәуірінде тыйым салынған немесе бұрмаланып 

жеткен мәліметтер қазір өзінің шынайы мазмұнын табуда. Бұл тұрғыда Дина 

Нұрпейісованың тұлғасы мен шығармашылық мұрасын тың деректер тұрғысынан сипаттау 

ерекше өзектілікке ие. 

Кеңес дәуірінде қарапайым халық өкілі, көп балалы ана, жаңа өмір құрудың бар 

қиындығын басынан өткерген Дина Нұрпейісова өзінің сүйікті өнерімен айналысуға 

мүмкіндік алды делінді. Оның күйлері жаңа социалистік өмір салтын дәріптеуші ретінде 

сипатталады деп, сәйкесінше, оның туындыларына сол кезде өзекті болған идеологиялық 

атаулар берілді (мәселен, «Сталин» («Партия туралы күй»), «Той бастар», «Қазақстанға 30 

жыл», «Еңбек ері», «Сауыншы», «Сегізінші март» және т.б.). Дегенмен, қолда бар деректер 

Дина Нұрпейісованың жеке тұлғалық қасиеттері мен музыкалық дүниетанымы Кеңес 

заманында алға тартылған ресми ұстанымдар шеңберінен кең болғанын көрсетеді. 

2. Зерттеу жұмысында дәйекті әрі нақты ғылыми тұжырымдар ұсынылған. 

Бірінші тұжырым: Динаның өмірі мен шығармашылық жолын үш кезеңге бөліп 

қарастыру оның өмірінің кейбір беймәлім тұстарын ашуға және күйшінің жалпы домбыра 

өнерінде алатын орны мен рөлін айқындауға мүмкіндік берді. 

Екінші тұжырым: Дина өзінің теңдесі жоқ суырып-салмалық қабілетінің арқасында 

Құрманғазы, Дәулеткерей, Мәмен сынды классик-күйшілердің туындыларын жаңа белеске 

көтерді, және сол туындылардың өміршеңдігін қамтамасыз етті. 

Үшінші тұжырым: Динаның өнері өзіндік орындаушылық стильмен ерекшеленеді. 

Бұл орындаушылық стиль басқа күйшілердің, мысалы Қали Жантілеуов пен Рысбай 

Ғабдиевтің орындаушылық нұсқаларымен салыстырғанда анық көрінеді. Салыстыру үшін 

Құрманғазының, Дәулеткерейдің, Мәменнің және Жантөренің күйлері алынды. 

Нәтижесінде Динаның орындаушылық стилінде ешкімде кездеспейтін еркіндік, 

импровизациялық ауқымдық және ерекше күш-жігерлік бар екені анықталды. 

Төртінші тұжырым: Дина өзінің төлтума күйлерінде дәстүрлі бағытты ұстанады. 

Күйлерінің аталуы кеңес заманының өзекті тақырыптарына сай болғанымен олардың 

музыкалық-тақырыптық, саздық, композициялық тағы басқа құрылымдары дәстүрлі 

күйлердің ізімен өрбиді.  

Бесінші тұжырым: Дина өзінің шығармашылығында қазақтың қолөнерінде 

қалыптасқан «құрақ құрау» тәрізді әдісін ұтымды пайдаланды. Осы әдіс арқылы өзіне 



дейінгі күйшілердің шығармашылығында кездесетін ең үздік, ұтымды әрі әдемі тұстарын 

(күй «бөлшектерін») алып, оларды өзінің күйлерінде қиюластыра пайдаланды, нәтижесінде 

ешкімге ұқсамайтын өзіндік туындылар пайда болды.  

Алтыншы тұжырым: Динаның шығармашылығы жаңашыл. Ол дәстүрлі домбыра 

өнерін тақырыптық, жанрлық, әсіресе, орындаушылық жағынан дамытты. Динаның 

орындаушылық шеберлігін айқындау үшін оның күйлерін ноталық үлгілер арқылы зерттеу 

жеткіліксіз, тіпті мүмкін емес. Күйшінің домбыра өнеріне енгізген жаңашылдығын тек 

орындау арқылы, саусақтармен сезіну арқылы ұғынуға болады. 

Жетінші тұжырым: Динаның кейбір күйлері болмаса, басқалары көп орындала 

бермейді. Оның себебі күйлердің техникалық қиындығында ғана емес, ең маңыздысы – сол 

күйлердің ішкі мазмұнын ашып көрсетуде. Ол әрбір домбырашының қолынан келе 

бермейді. Сол себепті Динаның күйлерін музыкалық-теориялық тұрғыдан талдаумен қатар, 

философиялық-эстетикалық жағынан да қарастыру қажеттілігі туындайды. 

3. Ізденушінің ұсынған ғылыми тұжырымдары шынайылығымен, нақтылығымен және 

диссертация жазу барысында пайдаланылған материалдардың ауқымдылығымен 

дәлелденеді. Олардың ішінде: ҚР кинофотоқұжаттар және дыбыс жазбаларының Орталық 

мемлекеттік мұрағаты және басқа әртүрлі дереккөздерден алынған фото, аудио және 

бейнежазба материалдары; Қазақстан ұлттық кітапханасында тақырыпқа қатысты еңбектер 

мен зерттемелер; Қазақ ұлттық өнер университетінің Қорқыт ата атындағы ҒЗИ «Қазақтың 

ұлттық өнерін зерттеу және насихаттау» лабораториясынан алынған күй нұсқалары; Дина 

Нұрпейісованың ұрпақтарынан алынған сұхбаттар бар. Сонымен қатар, диссертацияда 

зерттеудің құндылығын арттыратын әдебиеттер пайдаланылған (барлығы 182 әдебиет).  

Бірінші тұжырым: Автор күйшінің өмірі мен шығармашылық жолын Нарын құмы, 

Астрахан өлкесі және Алматы қаласы деп үш кезеңге бөліп қарастыру кезінде Динаның 

немересі Балжан Жұрынбайқызының пікіріне сүйенеді. Осы жүйе күйші өмірінің кейбір 

беймәлім тұстарын ашуға мүмкіндік береді және Динаның жалпы домбыра өнерінде алатын 

орны мен рөлін айқындата түседі. 

Екінші тұжырым: Динаның орындаушылық өнерін зерттеу барысында оның теңдесі 

жоқ суырып-салма шебері екені дәлелденді. Сол қабілетінің арқасында ол Құрманғазы, 

Дәулеткерей, Мәмен сынды күйші-классиктердің туындыларын жаңа белеске көтерді және 

сол туындылардың өміршеңдігін қамтамасыз етті. 

Үшінші тұжырым: Динаның орындаушылық стилі басқа күйшілердің, мысалы, Қали 

Жантілеуов пен Рысбай Ғабдиевтің орындаушылық нұсқаларымен салыстырғанда анық 

көрінеді. Салыстыру үшін домбыра музыкасының классиктері Құрманғазының, 

Дәулеткерейдің, Мәменнің және Жантөренің күйлері алынды. Нәтижесінде Динаның 

орындаушылық стилі айрықша екені дәлелденді.  

Төртінші тұжырым: Күйлерінің аталуы кеңес заманының өзекті тақырыптарына сай 

болғанымен (мәселен, «Партия туралы күй», «Сегізінші март», «Сауыншы» және т.б.), 

олардың музыкалық-тақырыптық, саздық, композициялық тағы басқа құрылымдары 

дәстүрлі күйлердің ізімен өрбиді. Осы арқылы Дина өз шығармаларында домбыра өнерінің 

дәстүрлі бағытын ұстанатынын байқауға болады. 

Бесінші тұжырым: Дина өзіне дейінгі күйшілердің шығармашылығында кездесетін 

ең үздік, ұтымды әрі әдемі тұстарын алып, өзінің күйлерінде қиюластыра пайдаланды, 

нәтижесінде ешкімге ұқсамайтын айрықша туындылар әкелді. Динаның бұл әдісін «құрақ 

құрау» әдісі деп атауға болады.  

Алтыншы тұжырым: Күйшінің домбыра өнеріне енгізген жаңашылдығын тек 

орындау арқылы, саусақтармен сезіну арқылы ұғынуға болады. Сондықтан Динаның 

орындаушылық шеберлігін айқындау үшін оның күйлерін ноталық үлгілер арқылы зерттеу 

жеткіліксіз, тіпті мүмкін емес. Дина дәстүрлі домбыра өнерін тақырыптық, жанрлық, 

әсіресе орындаушылық жағынан жаңаша дамытты.   

Жетінші тұжырым: Динаның кейбір күйлері көп орындала бермейтіні белгілі, себеп 

олардың техникалық қиындығында емес, ең бастысы – күйлердің ішкі мазмұнын ашып 



көрсетуде. Бұл жағдай келешекте Динаның күйлерін философиялық-эстетикалық жағынан 

қарастыруды талап етеді. 

4. Диссертациялық зерттеудің нәтижесі қазақ домбыра музыкасының аса көрнекті өкілі 

Дина Нұрпейісованың тұлғалық бейнесі мен шығармашылығын зерттеуде жаңа ірі ғылыми 

жетістік деп айтуға болады. Диссертанттың қолданған әдістері домбыра өнерінің басқа да 

өкілдерінің шығармашылығын жан-жақты зерттеуге мүмкіндік береді. 

5. Тәжірибе жүзінде іске асыру. Зерттеудің материалдары мен нәтижелері музыкалық 

мәдениеттің әртүрлі салаларында кеңінен қолданылуы мүмкін: «Қазақ музыка әдебиеті», «Қазақ 

музыка тарихы», «Орындаушылық өнер тарихы», «Орталық Азия музыкасының тарихы» 

сияқты пәндер бойынша орта және жоғары білім беру үрдісінде; қазақтың дәстүрлі музыкасын 

қажетті көлемде қамтамасыз ететін жаңа оқу бағдарламаларын әзірлеуде; дәстүрлі 

орындаушыларды тәрбиелеуде дәстүрлі ұстаз-шәкірт үлгісін енгізу барысында; орындаушылық 

өнердің теориялық және әдіснамалық негіздерін дамытуда; дәстүрлі музыкалық мұраны 

зерттеу, сақтау және одан әрі дамыту бойынша мемлекеттік бағдарламаны жүзеге асыруда. 

 6. Диссертациялық кеңестің шешімі (докторлық диссертацияның біліктілік 

бағасы). 6D040400 – «Дәстүрлі музыкалық өнер» мамандығы бойынша (PhD) философия 

докторы ғылыми дәрежесіне ұсынылған Тоқтаған Айтолқын Айтжанқызының 

диссертациясы мамандықтың паспортына сәйкес келеді. Тоқтаған Айтолқын 

Айтжанқызының «Қазақтың күй өнеріндегі Дина Нұрпейісованың шығармашылығы» атты 

диссертациясы домбыра күйшілерінің тұлғалық бейнесі мен шығармашылығын  

анықтауда отандық музыкатану саласына зор үлес қосты. Орындалған жұмысты үлкен ғылыми 

маңызға ие және практикалық құндылығы бар жаңа зерттеу ретінде санауға болады. 

 

Диссертацияның жіктелу белгілері: 

1. Диссертация нәтижелерінің сипаты 
1.3 Ғылыми негізделген мәдениеттану, педагогикалық және білім технологиялық 

шешімдері, оларды енгізу ғылыми-гуманитарлық прогресті жеделдетуге елеулі үлес 

қосады.  

2. Диссертация нәтижелері жаңалықтарының деңгейі 
2.2 Жекелеген нәтижелері жаңа емес. 

3 Диссертация нәтижелерінің құндылығы 
3.1 Жоғары. 

4. Диссертация тақырыбының жоспарлы зерттеулермен байланысы 
4.2 Тақырып іргелі зерттеулер бағдарламасына, салалық бағдарламаға, ғылыми 

ұйымдар және жоғары оқу орындары жоспарына кіреді.  

5.  Қолданбалы маңызы және кеңейтілген пайдалану бойынша ұсыныстары бар 

диссертация нәтижелерін енгізу (пайдалану) деңгейі 
5.3 Сала ауқымында. 

6. Қолданбалы құндылығы бар диссертацияның нәтижелерін озық қолдану 

үшін ұсыныстар 

6.1 Кеңейтілген пайдалануды талап етеді. 

 

ҚР Мәдениет және спорт министрлігі Мәдениет комитеті, РММ «Қазақ ұлттық өнер 

университеті» (PhD) философия дәрежесін тағайындау бойынша Диссертациялық кеңесі 

философия докторы (PhD), Диссертациялық кеңестің эксперті Бердібай Айжан 

Рахманкулқызының, ресми рецензенттер: өнертану ғылымдарының кандидаттары 

Казтуганова Айнур Жасанбергеновна мен Раимбергенов Абдулхамит Искакович 

пікірлерінің, сонымен қатар диссертацияны халық алдында қорғау және құпия дауыс беру 

негізінде келесі қорытындыға келеді: Тоқтаған Айтолқын Айтжанқызының «Қазақтың күй 

өнеріндегі Дина Нұрпейісованың шығармашылығы» атты диссертациясы ҚР Ғылым және 



жоғары білім Министрлігінің бекіткен Ғылыми дәрежелер беру талаптарына сәйкес 

  
 


